
Korinthialaǯaidi.






muo bagjelist orro. Voi munji, jos evangelium im sarned!

17 Dastgo jos buorre mielast dam daǥam, de balka oaǯom; mutto jos unokas mielast dam daǥam, de læ jo dat dallodoallam munji oskalduvvum.

18 Mi læ dalle muo balkka? atte, go evangelium mon sarnedam, de Kristus evangelium mon sarnedam alma balkataǥa, amam dam famo adnet, maid evangelium munji adda.

19 Dastgo, josjoge ised læm buokai harrai, de almaken buokai balvvalægjen mon læm ječčam dakkam, dade æmbo vuoittam varas,

20 ja Judalaǯaidi mon Judalaǯǯam šaddam læm, Judalaǯaid vuoittam ditti; laǥa vuluǯaidi laǥa vuluǯǯan, laǥa vuluǯaid vuoittam ditti;

21 sigjidi, guđek laǥataǥa læk, nuftgo son, gutte maida laǥataǥa oroi, — daddeke laǥataǥa Ibmel audast im læk, mutto laǥa vuluš Kristus audast, — sin vuoittam ditti, guđek laǥataǥa læk.

22 Hæjoidi šaddam læm nuftgo hægjo, hæjoid vuoittam ditti. Buok mon šaddam læk buokaidi, vai alma soabmasid mon bæstam.

23 Mutto dam mon daǥam evangelium gæččen, vai dasa oasalaǯǯan mon dakkujuvum.

24 Æppetgo dieđe, guđek viekkambalgga mield vikkek, buokak galle viekkamen læk, mutto aive oft balka oaǯǯo? barggat nuft viekkat, atte balka di oaǯǯobættet.

25 Mutto juokkaš, gutte gilvost læ, buok ærra fidnost ječas erit adna; dok nokkavaš, mutto mi nokkamættom kruono oǯudam ditti.

